
Предлагачи : Група пратеници
ПРЕДЛОГ НА  ЗАКОН 
ЗА ИЗМЕНУВАЊЕ НА ЗАКОНОТ ЗА СПРЕЧУВАЊЕ ПЕРЕЊЕ ПАРИ И ФИНАНСИРАЊЕ НА ТЕРОРИЗАМ, ПО СКРАТЕНА ПОСТАПКА
Скопје, ноември  2019 година

MNPETCEOATENOT HA COBPAHUETO HA
PENMYBJINKA CEBEPHA MAKEOOHUJA

Bps ocHoBa Ha uneH 71 ctaB 1 op VYctaBor Ha Penybnuka CesepHa
Makegonuja 1 uneHosute 132, 137 u 170 opn [enosHukoT Ha Co6paHueto Ha
Penybnuka MakenoHuja, By nogHecysame [pennor Ha 3akoH 3a W3MeHyBawe Ha
3aKoHOT 3a cripedyBake Nepere napu 1 uHaHcupare Ha Tepopusam, no ckpateHa
nocranka.

ВОВЕД


I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ


Со Законот за спречување перење пари и финансирање на тероризам („Службен весник на Република Македонија“ број 120/18),се уредуваат мерките, дејствијата и постапките кои субјектите и надлежните органи и тела ги преземаат заради откривање и спречување на перење пари, поврзани казниви дела и финансирање на тероризам, како и работењето и надлежностите на Управата за финансиско разузнавање.

Со законот меѓу другото законодавецот  го уредил и опсегот на субјектите кои се задолжени да преземаат мерки и дејствија за спречување на перење пари и финансирање на тероризам, односно како нови субјекти во законот се воведени: 

-правни и физички лица кои даваат услуги за организирање и спроведување на аукции, 

-приредувачи на игри на среќа: лотариски игри на среќа, игри на среќа во обложувалница, игри на среќа во автомат клуб и интернет игри на среќа.

Со законот кој  произлезе од потребата за усогласување со европското acquis односно законодавство во областа на борбата против организираниот криминал, односно одредбите од 4-та ЕУ Директива за спречување на употребата на финансискиот систем за целите на перење пари и финансирање на тероризам од 2015 година (2015/849 ЕЦ), се вградени и решенија во насока на надминување на ризиците идентификувани со Националната проценка на ризикот од перење пари и финансирање на тероризам усвоена во 2016 година и со истиот се намали износот на забраната за вршење на готовински плаќања од 15.000 евра на 2.000 евра во денарска противвредност.

Но во законот со преодна одредба опредено е дека од 1 јануари 2019 година, согласно со членот 182 од законот, се  забранува плаќање со готовина на стоки и услуги од членот 48 од овој закон, во износ од 1.000 евра или повеќе во денарска противвредност во вид на една или повеќе очигледно поврзани трансакции, што не е извршено преку банка, штедилница или преку сметка во друга институција која дава платежни услуги а од 1 јуни 2019 година овој износ е намален на 500 евра.

Вака утврдената одредба во периодот од нејзината примена од 1 јуни 2019 година до денес  предизвика ограничувања за голем број на граѓани, кои  согласно со  своите потреби правото за  плаќања со готовина за стоки и услуги за износ поголем од 500 евра во денарска противвредност  не можат  искористат заради ограничувачката одредба која наметнува дополнителини обврски за граѓаните.


Заради ограничувачкиот законски износ во многу секојдневни ситуации со кои се судираат граѓаните потребна е предметната измена на законот  и нејзино усогласување со правните прописи за вршење на готовински плаќања со земјите од Европската Унија како што се: Белгија, Италија, Унгарија, Чешка, Полска, Латвија, Словенија и други. 

II. ЦЕЛИ, НАЧЕЛА И ОСНОВНИ РЕШЕНИЈА 


Со Предлог на законот за изменување на Законот за спречување перење пари и финансирање на тероризам ќе се зголеми износот за плаќање со готовина на стоки и услуги во вид на една или повеќе очигледно поврзани трансакции, што не е извршено преку банка, штедилница или преку сметка во друга институција која дава платежни услуги.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог на законот за изменување на Законот за спречување перење пари и финансирање на тероризам не повлекува обврска за обезбедување средства за неговото спроведување од Буџетот на Република Северна Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предлог на законот за изменување на Законот за спречување перење пари и финансирање на тероризам не повлекува обврска за обезбедување дополнителни финансиски средства за неговото спроведување и материјални обврски за одделни субјекти. 

V. ДОНЕСУВАЊЕ НА ЗАКОНОТ ПО СКРАТЕНА ПОСТАПКА


Согласно со  членот 170 од Деловникот на Собранието на Република Македонија од причина што не е во прашање обемен и сложен закон се предлага  по Предлог на законот за изменување на Законот за спречување перење пари и финансирање на тероризам да се расправа по скратена постапка.
ПРЕДЛОГ НА ЗАКОН

ЗА ИЗМЕНУВАЊЕ НА ЗАКОНОТ ЗА СПРЕЧУВАЊЕ ПЕРЕЊЕ ПАРИ И ФИНАНСИРАЊЕ НА ТЕРОРИЗАМ
Член 1


Во Законот за спречување перење пари и финансирање на тероризам („Службен весник на Република Македонија„ број 120/18),во член 182 во ставот (2) износот : „ 500 евра“ се заменува со износот : „3000 евра“.
                                                                       Член 2

Овој закон влегува во сила со денот на објавувањето во „Службен весник на Република Северна  Македонија”.

ОБРАЗЛОЖЕНИЕ НА ПРЕДЛОГ- ЗАКОНОТ

I. СОДРЖИНА НА ОДРЕДБИТЕ НА ПРЕДЛОГ НА ЗАКОНОТ ЗА ИЗМЕНУВАЊЕ НА ЗАКОНОТ ЗА СПРЕЧУВАЊЕ ПЕРЕЊЕ ПАРИ И ФИНАНСИРАЊЕ НА ТЕРОРИЗАМ


Предлог на законот за изменување на Законот за спречување перење пари и финансирање на тероризам, содржи два члена.

Со членот 1 од предлог законот се интервенира во  членот 182 во ставот (2) со кој досегашниот износ до 500 евра за готовински плаќања за една или повеќе очигледно поврзани трансакции, што не е извршено преку банка, штедилница или преку сметка во друга институција која дава платежни услуги се зголемува на 3000 евра.
Со членот 2 се уредува влегувањето во сила на законот.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

 Решението содржано во Предлог на законот за изменување на Законот за спречување перење пари и финансирање на тероризам е меѓусебно поврзано со постојните одредби на Законот за за спречување перење пари и финансирање на тероризам („Службен весник на Република Македонија“ број 120/18),  преставува негова правна целина и е применливо.


III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Со предложените законски решенија кои произлегуваат од досегашната имплементација на законот ќе се зголеми износот за забраната за плаќање со готовина на стоки и услуги во вид на една или повеќе очигледно поврзани трансакции, што не е извршено преку банка, штедилница или преку сметка во друга институција која дава платежни услуги.
ОДРЕДБА ОД ЗАКОНОТ ЗА СПРЕЧУВАЊЕ ПЕРЕЊЕ ПАРИ И ФИНАНСИРАЊЕ НА ТЕРОРИЗАМ КОЈА СЕ МЕНУВААТ 
Член 182


(1) Од 1 јануари 2019 година, забраната за плаќање со готовина на стоки и услуги од членот 48 од овој закон, ќе се однесува на готовински плаќања, во износ од 1.000 евра или повеќе во денарска противвредност во вид на една или повеќе очигледно поврзани трансакции, што не е извршено преку банка, штедилница или преку сметка во друга институција која дава платежни услуги.


(2) Од 1 јуни 2019 година, забраната за плаќање со готовина на стоки и услуги од членот 48 од овој закон, ќе се однесува на готовински плаќања, во износ од 500 евра или повеќе во денарска противвредност во вид на една или повеќе очигледно поврзани трансакции, што не е извршено преку банка, штедилница или преку сметка во друга институција која дава платежни услуги.

